
 

 

 
TEKSTONG PAMBATAS NG ORDINANSA SA PINAKAMABABANG SAHOD 

 
 

ISANG INISYATIBONG ORDINANSA NG LUNSOD NG SAN JOSE 
NAGSUSUSOG SA TITULO 4 NG KODIGONG MUNISIPAL NG 
SAN JOSE UPANG IATAS ANG PAGBABAYAD NG ISANG 
PAMBUONG-ESTADONG PINAKAMABABANG SAHOD 

SAPAGKA'T ang mga pamilya at manggagawa ay kailangang kumita ng nakakabuhay na 
sahod, at ang mga pampublikong patakaran na tumutulong na makamit ang hangaring iyon ay 
kapaki-pakinabang; at 

SAPAGKA'T ang pagbabayad ng pinakamababang sahod ay nagsusulong sa mga interes ng 
Lunsod sa kabuuan, sa pamamagitan ng paglikha ng mga trabaho na pinananatili ang mga 
manggagawa at ang kanilang mga pamilya sa labas ng kahirapan; at 

SAPAGKA'T ang pinakamababang sahod ay magbibigay ng kakayahan sa isang manggagawa 
na tugunan ang mga pangunahing pangangailangan at iwasan ang paghihirap sa kabuhayan; at 

SAPAGKA'T ang ordinansang ito ay hinahangad na pabutihin ang kalidad ng mga serbisyong 
ipinagkakaloob sa Lunsod sa publiko sa pamamagitan ng pagbawas ng malimit na pagpapalit, 
pagliban, at kawalan ng katatagan sa lugar ng trabaho; at 

SAPAGKA'T ang agad at episyenteng pagpapatupad ng Kabanatang ito ay magkakaloob sa mga 
manggagawa ng seguridad na pangkabuhayan at ng katiyakan na ang kanilang mga karapatan ay 
igagalang. 

NGAYON DAHIL DOON, ITINATADHANA, NG MGA TAO NG LUNSOD NG SAN JOSE: 

SEKSYON 1.  Ang Titulo 4 ng Kodigong Munisipal ng San José sa pamamagitan nito ay 
sinususugan upang magdagdag ng isang bagong Kabanata na lalagyan ng numero, titulo at upang 
mabasang gaya ng mga sumusunod: 

KABANATA 4.100 
Ordinansa sa Pinakamababang Sahod 

4.100. 010 TITULO. 

Ang ordinansang ito ay dapat makilala bilang ang ''Ordinansa sa Pinakamababang Sahod." 

4.100. 020 AWTORIDAD. 

Ang Kabanatang ito ay pinagtitibay alinsunod sa mga kapangyarihang ipinagkaloob sa Lunsod 
ng San Jose sa ilalim ng mga batas at Saligang-batas ng Estado ng California, pero hindi limitado 
sa, mga kapangyarihan ng pagbabantay na ipinagkaloob sa Lunsod alinsunod sa Artikulo XI, 
Seksyon 7 ng Saligang-batas ng California at Seksyon 1205(b) ng Batas sa Paggawa ng 
California. 



 

 

4.100.030 MGA PAGPAPAKAHULUGAN. 

Ang mga sumusunod na katawagan ay dapat magkaroon ng mga sumusunod na kahulugan: 

A. "Lunsod" ay dapat mangahulugang Lunsod ng San Jose. 

B. "Empleyado" ay dapat mangahulugang sinumang tao na: 

1. Sa isang linggo ng kalendaryo ay gumagawa ng hindi kukulangin sa dalawang (2) oras ng 
trabaho para sa isang Tagapag-empleyo gaya ng nilinaw sa ibaba. 

2. Kuwalipikado bilang isang empleyadong karapat-dapat sa pagbabayad ng isang 
pinakamababang sahod mula sa sinumang tagapag-empleyo sa ilalim ng batas sa 
pinakamababang sahod ng California, gaya ng itinatadhana sa ilalim ng Seksyon 1197 ng 
Kodigo sa Paggawa ng California at mga utos sa sahod na inilathala ng Komisyon sa 
Kapakanang Pang-industriya ng California, o isang kalahok sa isang Programang 
Welfare-to-Work 

C. "Tagapag-empleyo" ay dapat mangahulugang sinumang tao, kabilang ang mga opisyal o 
tagapagpaganap ng korporasyon, gaya ng nilinaw sa Seksyon 18 ng Kodigo sa Paggawa ng 
California, na tuwiran o di-tuwiran sa pamamagitan ng sinumang ibang tao, kabilang ang sa 
pamamagitan ng mga serbisyo ng isang ahensiya ng pansamantalang pagtatrabaho, ahensiya ng 
paglalagay ng tauhan o katulad na entidad, ay nagpapatrabaho o kumokontrol sa mga sahod, oras 
o mga kondisyon sa pagtatrabaho ng sinumang Empleyado at napapailalim sa Kabanata 4.76 ng 
Buwis sa Lisensiya sa Negosyo ng Kodigong Munisipal o nagpapanatili ng isang pasilidad sa 
Lunsod. 

D. "Pinakamababang Sahod" ay dapat magkaroon ng kahulugang nakalagay sa Seksyon 
4.100.040 ng Kabanatang ito. 

E. "Opisina" ay dapat mangahulugang ang Opisina ng Pagtiyak ng Kapantayan o ibang 
kagawaran o opisina ng Lunsod na dapat italaga ng Konseho sa pamamagitan ng resolusyon. 

F. "Programang Welfare-to-Work" ay dapat mangahulugan ng Programang CalWORKS, 
Programang Tulong sa May Sapat na Gulang ng County (CAAP) na kabilang ang Programang 
Personal na mga Serbisyong Tinutulungang Pagtatrabaho (PAES), at Programang 
Pangkalahatang Tulong, at anumang kapalit na mga programa na malaki ang pagkakatulad sa 
mga ito. 

4.100. 040 PINAKAMABABANG SAHOD. 

A. Ang mga Tagapag-empleyo ay dapat magbayad sa mga Empleyado ng hindi mas mababa sa 
Pinakamababang Sahod na nakalagay sa Seksyong ito para sa bawat oras na tinarabaho sa loob 
ng heograpikong mga hangganan ng Lunsod. 

B. Ang Pinakamababang Sahod ay dapat na isang orasang antas na sampung dolyar ($10).  
Upang hadlangan ang implasyon na ibaba ang halaga nito, simula sa Enero 1, 2014, at bawat 
taon pagkaraan, ang Pinakamababang Sahod ay dapat tumaas ng isang halagang katugma ng 



 

 

pagtaas sa naunang taon, kung mayroon, sa halaga ng pamumuhay.  Ang pagtaas ng naunang 
taon sa halaga ng pamumuhay ay dapat sukatin ng persentaheng pagtaas, kung mayroon, sa 
Agosto ng agad na sinundang taon sa antas noong Agosto ng naunang taon ng Indise ng Presyo 
ng Mamimili (Mga Sumasahod sa Kalunsuran at mga Klerikal na Manggagawa, Pangkaraniwan 
sa Lunsod sa Estados Unidos para sa Lahat ng Aytem) o sa kapalit na indise nito gaya ng 
inilathala ng Kagawaran ng Paggawa ng Estados Unidos o kapalit na ahensiya, na ang halaga ng 
pagtaas ng pinakamababang sahod ay binuo sa pinakamalapit na multiple ng limang sentimo. 
Ang iniakmang pinakamababang sahod ay dapat ipahayag bago lumampas ang Oktubre 1 ng 
bawat taon, at dapat magkabisa bilang bagong pinakamababang sahod sa Enero 1. 

C. Ang isang paglabag dahil sa labag sa batas na hindi pagbabayad ng Pinakamababang Sahod 
ay dapat ituring na nagpapatuloy mula sa petsang sumunod agad sa petsa na ang mga sahod ay 
dapat nang matanggap at mababayaran gaya ng itinatadhana sa Bahagi 1 (nagsisimula sa 
Seksyon 200) ng Dibisyon 2 ng Kodigo sa Paggawa ng California, sa petsang agad na sinundan 
ng petsa na ang mga sahod ay binabayaran nang buo. 

4.100.050 PAGTALIKDAN SA PAMAMAGITAN NG SAMA-SAMANG 
PAKIKIPAGKASUNDO. 

Hanggang sa iniaatas ng pederal na batas, lahat o anumang bahagi ng mga angkop na iniaatas ng 
Kabanatang ito ay maaaring talikdan sa isang tunay na sama-samang pakikipagkasundo, sa 
kondisyon na ang naturang pagtalikdan ay malinaw na nakalagay sa naturang kasunduan sa 
malinaw at tiyak na pananalita. 

4.100.060 PAUNAWA, MGA REKORD NG PAGPAPASKIL AT PASAHOD. 

A. Bago lumampas ang Disyembre 1 ng bawat taon, ang Opisina ay dapat maglathala at 
maghanda para sa mga Tagapag-empleyo ng isang paunawa na nagpapahayag ng iniakmang 
antas ng Pinakamababang Sahod para sa darating na taon, na dapat magkabisa sa Enero 1. 
Kaugnay ng paunawang ito, ang Opisina ay dapat bago lumampas ang Disyembre 1 ng bawat 
taon na maglathala at maghanda para sa mga Tagapag-empleyo, sa lahat ng wikang sinasalita ng 
higit sa limang porsiyento ng lakas paggawa sa Lunsod, ng isang paunawang angkop para sa 
pagpapaskil ng mga Tagapag-empleyo sa lugar ng trabaho na nagbibigay-alam sa mga 
Empleyado ng kasalukuyang antas ng Pinakamababang Sahod at ang kanilang mga karapatan sa 
ilalim ng Kabanatang ito. 

B. Dapat ipaskil ng bawat Tagapag-empleyo sa isang madaling makitang lugar sa alinmang 
lugar ng trabaho kung saan nagtatrabaho ang sinumang Empleyado ang paunawang inilalatahala 
bawat taon sa Opisina na nagbibigay-alam sa mga Empleyado ng kasalukuyang antas ng 
Pinakamababang Sahod at ang kanilang mga karapatan sa ilalim ng Kabanatang ito.  Ang bawat 
Tagapag-empleyo ay dapat magpaskil ng mga naturang paunawa sa alinmang wikang sinasalita 
ng hindi kukulangin sa limang porsiyento ng mga Empleyado sa lugar ng trabaho.  Ang bawat 
Tagapag-empleyo ay dapat ding magbigay sa bawat Empleyado noong kunin ito ng pangalan, 
tirahan, at numero ng telepono ng Tagapag-empleyo. 

C. Ang mga Tagapag-empleyo ay dapat magpanatili ng mga rekord ng pasahod na nauukol sa 
mga Empleyado para sa isang panahon na apat na taon, at dapat magpahintulot ng karapatan sa 



 

 

Lunsod na makita ang mga naturang rekord, na may angkop na paunawa at sa isang 
pinagkasunduang oras, upang subaybayan ang pagsunod sa mga iniaatas ng Kabanatang ito. 
Kung ang isang Tagapag-empleyo ay hindi nagpananatili o nag-iingat ng sapat na rekord na 
nagdodokumento ng mga sahod na ibinayad o hindi nagpapahintulot sa Lunsod ng makatwirang 
karapatan sa mga naturang rekord, ang pahayag ng Empleyado ng kung paano siya binayaran ay 
dapat ipalagay na tumpak, kung walang malinaw at nakakakumbinsing ebidensiya na kasalungat 
nito. 

4.100.070 IPINAGBABAWAL ANG PAGGANTI. 

Dapat na labag sa batas para sa isang Tagapag-empleyo o alinmang ibang partido na magtangi sa 
anumang paraan o gumawa ng salungat na aksyon laban sa sinumang tao bilang pagganti sa 
paggamit ng mga karapatang protektado sa ilalim ng Kabanatang ito.  Ang mga karapatang 
protektado sa ilalim ng Kabanatang ito ay kabilang ang, pero hindi limitado sa:  karapatang 
magsampa ng reklamo o ipagbigay-alam sa sinumang tao ang tungkol sa hindi pagsunod umano 
ng alinmang partido sa Kabanatang ito; at ang karapatang ipagbigay-alam sa sinumang tao ang 
kanyang posibleng mga karapatan sa ilalim ng Kabanatang ito at upang tulungan siya sa paggiit 
ng mga naturang karapatan.  Ang mga proteksiyon ng Kabanatang ito ay dapat umaplay sa 
sinumang tao na nagkamaling, pero nang matapat, magparatang ng hindi pagsunod sa 
Kabanatang ito.  Ang paggawa ng salungat na aksyon laban sa isang tao sa loob ng siyamnapung 
(90) araw ng paggamit ng tao ng mga karapatang protektado sa ilalim ng Kabanatang ito ay 
dapat magpakita ng isang mapapabulaanang pagpapalagay na ginawa ito bilang pagganti sa 
paggamit ng mga naturang karapatan. 

4.100.080 PAGPAPATUPAD 

A. Mga Patnubay.  Ang Opisina ay dapat awtorisahan na iugnay ang pagpapairal at 
pagpapatupad ng Kabanatang ito at maaaring magbigay-bisa sa mga angkop na patnubay o 
tuntunin para sa mga naturang layunin.  Anumang mga patnubay o tuntunin na binigyang-bisa ng 
Opisina ay dapat magkaroon ng puwersa at epekto ng batas at maaaring pagbatayan ng mga 
Tagapag-empleyo, Empleyado at ibang mga partido upang alamin ang kanilang mga karapatan at 
responsibilidad sa ilalim ng Kabanatang ito.  Anumang mga patnubay o tuntunin ay maaaring 
magtatag ng mga pamamaraan para sa pagtiyak ng makatarungan, episyente at mabisang 
paggasta na pagpapatupad ng Kabanatang ito, kabilang ang mga karagdagang pamamaraan para 
sa pagtulong na ipagbigay-alam sa mga Empleyado ang kanilang mga karapatan sa ilalim ng 
Kabanatang ito, para sa pagsubaybay ng pagsunod ng Tagapag-empleyo sa Kabanatang ito, at 
para sa pagkakaloob ng mga pagdinig na pampangasiwaan upang malaman kung ang isang 
Tagapag-empleyo o ibang tao ay lumabag sa mga iniaatas ng Kabanatang ito. 

B. Pag-uulat ng mga Paglabag.  Ang isang Empleyado o sinumang ibang tao ay maaaring 
magbigay sa Opisina ng nakasulat na ulat ng anumang hinihinalang paglabag sa Kabanatang ito.  
Ang Opisina ay dapat humimok ng pag-uulat alinsunod sa subseksyong ito sa pamamagitan ng 
pagpapanatiling kompidensiyal, sa abot ng ipinahihintulot ng mga angkop na batas, ang pangalan 
at ibang nagpapakilalang impormasyon ng Empleyado o taong nag-ulat ng paglabag.  Sa 
kondisyon, gayunman, na kung may awtorisasyon ng naturang tao, maaaring isiwalat ng Opisina 
ang kanyang pangalan at nagpapakilalang impormasyon gaya ng kailangan upang ipatupad ang 
Kabanatang ito o ibang mga batas sa proteksiyon ng empleyado.  Upang higit pang himukin ang 



 

 

pag-uulat ng mga Empleyado, kung ang Opisina ay nagbigay ng paunawa sa isang Tagapag-
empleyo na ang Opisina ay nag-iimbistiga ng isang reklamo, ang Opisina ay dapat mag-atas sa 
Tagapag-empleyo na magpaskil o magbigay ng paunawa sa mga Empleyado nito na ang Opisina 
ay nagsasagawa ng imbestigasyon, ginagamit ang isang pormang ibinigay ng Lunsod. 

C. Imbestigasyon.  Ang Opisina ay dapat na responsable sa pag-iimbistiga ng anumang 
posibleng mga paglabag sa Kabanatang ito ng isang Tagapag-empleyo o ibang tao.  Ang Opisina 
ay dapat magkaroon ng awtoridad na siyasatin ang mga lugar ng trabaho, kapanayamin ang mga 
tao at humiling sa Abugado ng Lunsod na hingin sa pamamagitan ng subpoena ang mga libro, 
mga papeles, rekord, o ibang mga aytem na may kaugnayan sa pagpapatupad ng Kabanatang ito. 

D. Di-pormal na Resolusyon.  Ang Opisina ay dapat gumawa ng bawat pagsisikap na lutasin 
ang mga reklamo nang di-pormal, sa tamang panahon, at dapat magkaroon ng isang patakaran na 
ang Opisina ay gugugol ng hindi hihigit sa isang taon upang lutasin ang anumang bagay, bago 
simulan ang isang aksyon ng pagpapatupad.  Ang kabiguan ng Opisina na tugunan ang mga 
takdang-panahon sa loob ng isang taon ay hindi dapat maging dahilan para sa pagsasara o 
pagpapawalang-saysay ng reklamo. 

4.100.090 PAGPAPATUPAD 

A. Kapag ang agad na pagsunod ay hindi darating, ang Opisina ay dapat gumawa ng anumang 
angkop na aksyon ng pagpapatupad upang matiyak ang pagsunod. 

1. Ang Opisina ay maaaring mag-isyu ng Pampangasiwaang Sitasyon alinsunod sa 
Kabanata 1.15 ng Kodigo na may isang multa na hindi hihigit sa $50 para sa bawat araw 
o bahagi niyon at para sa bawat Empleyado o taon na ang paglabag ay nangyari o 
nagpatuloy. 

2. Panghalili, ang Opisina ay maaaring magsimula ng isang pamamaraan sa ilalim ng 
Kabanata 1.14 ng Kodigo sa pamamagitan ng pag-isyu ng isang Utos na Pagsunod. 

3. Ang Lunsod ay maaaring magsimula ng isang aksyong sibil para sa tulong ng hukuman at 
mga bayad-pinsala at mga parusang sibil sa isang hukuman ng may-kakayahang 
hurisdiksiyon. 

B. Sinumang taong naagrabyado ng isang paglabag sa Kabanatang ito, anumang entidad na ang 
isang miyembro ay naagrabyado ng isang paglabag sa Kabanatang ito, o sinumang ibang tao o 
anumang entidad na umaakto sa ngalan ng publiko gaya ng itinatadhana sa ilalim ng angkop na 
batas ng estado, ay maaaring magdala ng isang aksyong sibil sa isang hukuman ng may-
kakayahang hurisdiksiyon laban sa Tagapag-empleyo o ibang taong lumalabag sa Kabanatang ito 
at, pagkatapos mamayani, ay dapat gawaran ng mga makatwirang bayad sa abugado at mga 
gastos at dapat na karapat-dapat sa naturang ayon sa batas o makatarungang kaluwagan na 
maaaring angkop upang remedyuhan ang paglabag kabilang ang, nang walang limitasyon, 
pagbabayad ng anumang mga hindi pa nabayarang sahod na labag sa batas na hindi ibinigay, ang 
pagbabayad ng isang karagdagang halaga bilang parusang sibil sa halagang $50 sa bawat 
Empleyado o tao na ang mga karapatan sa ilalim ng Kabanatang ito ay nilabag para sa bawat 
araw na ang paglabag ay nangyari o nagpatuloy, ang pagbabalik sa trabaho at/o tulong ng 
hukuman.  Sa kondisyon, gayunman, na ang sinumang tao o entidad na nagpapatupad ng 



 

 

Kabanatang ito sa ngalan ng publiko gaya ng itinatadhana sa ilalim ng angkop na batas ng estado 
ay dapat, pagkatapos mamayani, maging karapat-dapat lamang sa makatarungan, utos ng 
hukuman o nagbabalik na kaluwagan sa mga empleyado, at mga makatwirang bayad at gastos sa 
abugado. 

C. Ang Seksyong ito ay hindi dapat ipakahulugan na naglilimita sa karapatan ng Empleyado na 
magdala ng aksyong pambatas para sa isang paglabag sa anumang ibang mga batas na nauukol 
sa mga sahod, oras, o ibang mga pamantayan o mga karapatan at hindi rin dapat na ang 
pagkaubos ng mga remedyo sa ilalim ng Kabanatang ito ay kailanganin sa paggiit ng anumang 
karapatan. 

D. Maliban kung itinatadhana ng pang-estado o pederal na batas, ang mga ahensiya o kagawaran 
ng Lunsod ay maaaring magpawalang-bisa o magsuspinde sa anumang mga sertipiko ng 
pagpaparehistro, mga permiso o lisensiyang hinahawakan o hiniling ng Tagapag-empleyo 
hanggang sa naturang panahon na ang paglabag ay naremedyuhan. 

E. Kaluwagan 

Ang mga remedyo para sa paglabag sa Kabanatang ito ay kabilang ang pero hindi limitado sa: 

1. Pagbabalik, ang pagbabayad ng mga naunang sahod na labag sa batas na hindi ibinigay, 
at ang pagbabayad ng karagdagang halaga bilang parusang sibil sa halagang $50 sa bawat 
Empleyado o tao na ang mga karapatan sa ilalim ng Kabanatang ito ay nilabag para sa 
bawat araw o bahagi niyon na ang ang paglabag ay nangyari o nagpatuloy, at mga 
multang ipinataw alinsunod sa ibang mga tadhana ng Kodigong ito o batas ng estado. 

2. Interes sa lahat ng dapat matanggap at hindi nabayarang mga sahod sa antas ng interes na 
tinukoy sa subdibisyon (b) ng Seksyon 3289 Kodigo Sibil ng California, na dapat 
madagdagan mula sa petsa na ang mga sahod ay dapat matanggap at mababayaran gaya 
ng itinatadhana sa Bahagi 1 (nagsisimula sa Seksyon 200) ng Dibisyon 2 ng Kodigo sa 
Paggawa ng California, hanggang sa petsa na ang mga sahod ay mabayaran nang buo. 

3. Pagbabayad ng mga gastos na pampangasiwaan ng Lunsod sa pagpapatupad at 
makatwirang mga bayad sa abugado. 

F. Ipinaskil na Paunawa 

Kung ang isang naulit na paglabag sa Kabanatang ito ay pangwakas na ipinasiya, ang Opisina ay 
maaaring mag-atas sa Tagapag-empleyo na magpaskil ng pampublikong paunawa ng kabiguan 
ng Tagapag-empleyo na sumunod sa isang anyong ipinasiya ng Lunsod. 

4.100.100 RELASYON SA IBANG MGA INIAATAS. 

Ang Kabanatang ito ay nagtatadhana ng pagbabayad ng isang lokal na Pinakamababang Sahod at 
hindi dapat ipakahulugan na humahadlang o naglilimita o nakakaapekto sa pagiging angkop ng 
anumang ibang batas, regulasyon, iniaatas, patakaran o pamantayan na nagtatadhana ng 
pagbabayad ng mas mataas o karagdagang mga sahod o benepisyo, o na nagbibigay ng ibang 
mga proteksiyon. 



 

 

4.100.110 PAGGAMIT NG PINAKAMABABANG SAHOD SA MGA PROGRAMANG 
WELFARE-TO-WORK. 

Ang Pinakamababang Sahod na itinatag alinsunod sa Seksyon 4(b) ng Kabanatang ito ay dapat 
umaplay sa mga programang Welfare-to-Work sa ilalim nito ang mga tao ay dapat gumawa ng 
trabaho bilang kapalit ng pagtanggap ng mga benepisyo.  Ang mga kalahok sa mga Programang 
Welfare-to-Work ay hindi dapat, sa isang panahon ng mga benepisyo, na atasang magtrabaho ng 
higit sa bilang ng mga oras na kapantay ng halaga ng lahat ng benepisyong pera na natanggap sa 
panahong iyon, hinati sa pamamagitan ng Pinakamababang Sahod. 

4.100.120 MGA BAYAD 

Wala dito na dapat humadlang sa Konseho ng Lunsod na magpataw ng isang bayad sa pagbawi 
ng gastos sa lahat ng Tagapag-empleyo upang bayaran ang gastos sa pangangasiwa ng 
Kabanatang ito. 

4.100.130 SUSOG NG KONSEHO NG LUNSOD. 

Ang Kabanatang ito ay maaaring susugan ng Konseho ng Lunsod nang walang boto ng mga tao 
kung nauukol sa pagpapairal o pagpapatupad nito, upang makamit ang mga layunin ng 
Kabanatang ito, pero hindi nauukol sa pagbawas ng mahahalagang iniaatas ng Kabanata o ng 
saklaw ng pagsakop nito. 

SEKSYON 2.   Petsa ng Pagkakabisa. 

Ang ordinansang ito ay dapat magkabisa sa ikasiyamnapung (90) araw pagkatapos na ito ay 
sertipikahan. Ang ordinansang ito ay hinahangad na magkaroon ng prospektibong epekto 
lamang. 

SEKSYON 3.   Kakayahang Ihiwalay. 

Kung ang alinmang bahagi o tadhana ng ordinansang ito, o ang paggamit ng ordinansang ito sa 
sinumang tao o anumang kalagayan, ay ipinasiyang walang-bisa, ang natitira sa ordinansang ito, 
kabilang ang paggamit ng naturang bahagi o tadhana sa ibang mga tao o kalagayan, ay hindi 
dapat maapektuhan ng naturang pagpapawalang-bisa at dapat magpatuloy na may buong 
puwersa at epekto.  Sa layuning ito, ang mga tadhana ng ordinansang ito ay maaaring ihiwalay. 

